ԱՄՓՈՓԱԹԵՐԹ

«ՀԱՅԱՍՏԱՆԻ ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ ԵՎ ԷՆԵՐԳԱԽՆԱՅՈՂՈՒԹՅԱՆ ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ՈՒ ԱՌԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ արդարադատության նախարարություն

28.12.2017թ.

№ 01/23651-17

	«Հայաստանի վերականգնվող էներգետիկայի և էներգախնայողության հիմնադրամին հողամաս նվիրաբերելուն համաձայնություն տալու մասին»  Հայաստանի Հանրապետության կառավարության որոշման նախագիծը համապատասխանում է ՀՀ օրենսդրության պահանջներին: 
	-
	-

	2.
	ՀՀ բնապահպանության նախարարություն

08.11.2017թ., 

№ 1/04.3/12769-17
	Առաջարկություններ և առարկություններ չկան:


	-
	-

	3.
	ՀՀ տնտեսական զարգացման և ներդրումների նախարարություն

07.11.2017թ.,

№ 05/16.1/10948-17
	Դիտողություններ և առաջարկություններ չկան:
	-
	-

	4.
	ՀՀ ԿԱ անշարժ գույքի կադաստրի պետական  կոմիտե

07.11.2017թ.

№ ՄՍ/6898-17
	Առաջարկություններ և առարկություններ չկան:
	-
	-

	5.
	ՀՀ Կենտրոնական բանկ

14.11.2017թ.

№ 16.3-07/000806-17
	Առաջարկություններ և առարկություններ չկան:
	-
	-

	6.
	ՀՀ տարածքային կառավարման և զարգացման նախարարություն

10.11.2017թ., 

№ 01/16.1/7261-17
	Դիտողություններ և առաջարկություններ չկան: 


	-
	-

	7.
	ՀՀ ԿԱ Պետական եկամուտների կոմիտե
21.11.2017թ.
№ 01/11-1/48511-17
	Առաջարկություններ և առարկություններ չկան:
	-
	-

	8.
	ՀՀ ֆինանսների նախարարություն

17.11.2017թ.

№01/9-5/20992-17
	1. Նախագծով նախատեսվում է ՀՀ Գեղարքունիքի մարզի Մեծ Մասրիկ համայնքի (այսուհետ` Համայնք) վարչական տարածքում գտնվող` համայնքային սեփականություն հանդիսացող 97.4 հեկտար մակերեսով, 73,030.0 հազ. դրամ կադաստրային արժեք ունեցող հողամասը նվիրաբերել Հայաստանի վերականգնվող էներգետիկայի և էներգախնայողության հիմնադրամին, որը հետագայում այդ հողամասը նվիրաբերության պայմանագրի հիման վրա օտարելու է մրցույթի արդյունքներով հաղթող ճանաչված կազմակերպությանը: Կազմակերպությունն էլ Նախագծի 4-րդ կետի 2-րդ ենթակետի համաձայն` պարտավորվում է Համայնքին անկանխիկ եղանակով փոխանցել 73,030.0 հազ. դրամ (որը հավասար է հողամասի կադաստրային արժեքին):

Այդ կապակցությամբ ուշադրություն ենք հրավիրում այն հանգամանքին, որ ՀՀ քաղաքացիական օրենսգրքի (այսուհետ` Օրենսգիրք) 594-րդ հոդվածի 1-ին մասի համաձայն` «Նվիրատվության պայմանագրով մի կողմը (նվիրատուն) մյուս կողմի (նվիրառուի) սեփականությանն անհատույց հանձնում է կամ պարտավորվում է հանձնել գույք կա'մ իրեն, կա'մ երրորդ անձին ուղղված գույքային իրավունք (պահանջ):»

 Օրենսգրքի 605-րդ հոդվածի 1-ին մասի համաձայն` նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով: 

Հաշվի առնելով վերոգրյալ իրավակարգավորումները` անհասկանալի է նվիրառուի կողմից հողամասի կադաստրային արժեքի վճարման պարտավորության հիմքն ու նպատակը: Բացի այդ՝ նվիրառուի կողմից Նախագծով նախատեսված պարտավորությունների ստանձնման դեպքում, Նախագծում անհրաժեշտ է նախատեսել նաև պարտավորությունների չկատարման հետևանքները և նվիրառուի պատասխանատվություն: 

2. ՀՀ հողային օրենսգրքի 46-րդ հոդվածի 2-րդ մասի համաձայն` «Արգելվում է պետական կամ համայնքային սեփականություն հանդիսացող հողամասերը կառուցապատման նպատակով վարձակալության կամ անհատույց (մշտական) օգտագործման իրավունքով տրամադրելը, բացառությամբ սույն օրենսգրքի 63.1-ին հոդվածով սահմանված դեպքերի:» 

Օրենսգրքի 2041 հոդվածի 1-ին մասի համաձայն` «Այլ անձի պատկանող հողամասում անձը կարող է պայմանագրով ձեռք բերել կառուցապատման իրավունք՝ քաղաքաշինական նորմերի ու կանոնների, ինչպես նաև հողամասի նշանակության վերաբերյալ պահանջների պահպանմամբ սահմանված կարգով կառուցել շենքեր և շինություններ, դրանք վերակառուցել կամ քանդել և կառուցապատման իրավունքի գործողության ժամկետի ընթացքում տիրապետել և օգտագործել այդ գույքը:»  

Օրենսգրքի 134-րդ հոդվածում տրվում են անշարժ և շարժական գույքի հասկացությունները: Մասնավորապես` անշարժ գույք են համարվում հողամասերը, ընդերքի մասերը, մեկուսի ջրային օբյեկտները, անտառները, բազմամյա տնկիները, ստորգետնյա և վերգետնյա շենքերը, շինությունները և հողին ամրակցված այլ գույքը, այսինքն՝ այն օբյեկտները, որոնք անհնար է հողից անջատել՝ առանց այդ գույքին կամ հողամասին վնաս պատճառելու կամ դրանց նշանակության փոփոխման, դադարման կամ նպատակային նշանակությամբ հետագա օգտագործման անհնարինության: Իսկ շարժական գույք է համարվում անշարժ չհամարվող գույքը:

Անդրադառնալով Նախագծով սահմանված կարգավորումներին և հիմք ընդունելով վերը հիշատակված դրույթները` գտնում ենք, որ արևային էներգիայի արտադրության համար օգտագործվող արևային վահանակները հանդիսանում են շարժական գույք (հետևաբար՝ ՀՀ հողային օրենսգրքի 46-րդ հոդվածի 2-րդ մասով սահմանված սահմանափակումը չի գործի), ուստի առավել նպատակահարմար ենք համարում վերջիններիս կողմից զբաղեցվող հողամասերն հանձնել վարձակալության կամ անհատույց (ժամանակավոր) օգտագործման` այդպիսով ապահովելով համայքնային հողերի առավել արդյունավետ շահագործումը: 

Միաժամանակ հարկ է նշել, որ Նախարարության 31.08.2017թ. N 03/22.3/4992-17 գրությամբ ՀՀ ֆինանսների նախարարություն ներկայացված «Հայաստանում` Գեղարքունիքի մարզի Մեծ Մասրիկի համայնքում Մասրիկ-1 արևային ֆոտովոլտայիկ (ՖՎ) էլեկտրակայանի նախագծման, կառուցապատման, ֆինանսավորման, կառուցման, սեփականության իրավունքով տիրապետման, շահագործման և սպասարկման մասին» ՀՀ կառավարության աջակցության համաձայնագրի նախագծի  17-րդ հոդվածի 17.2-րդ և 17.3-րդ կետերում նշվել է, որ Կառուցապատողի կամ Կառավարության կողմից կողմերի միջև կնքված պայմանագիրը լուծելու դեպքում, եթե արևային ֆոտովոլտային էլեկտրակայանի նախագծման, կառուցապատման, ֆինանսավորման, կառուցման, տիրապետման, շահագործման և սպասարկման ծրագրի տարածքն այդ ժամանակ գնված լինի Կառուցապատողի կողմից, Կառուցապատողը պարտավոր կլինի վաճառել Ծրագրի Տարածքը Սեփականա​տիրոջը կամ Կառավարությանը, ինչպես որ կորոշվի Կառավարության կողմից, Ծրագրի Տարածքի Գնով: Հետևաբար Կառավարությունը տարածքը հետ գնելու դեպքում վճարելու է ՀՀ պետական բյուջեից, սակայն 73,030.0 հազ. ՀՀ դրամը Կազմակերպության կողմից փոխանցվում է համայնքի բյուջե:
	Ընդունելի է 4-րդ կետի 2-րդ ենթակետի մասով։


	1. Խմբագրվել է, դրույթը հանվել է 4-րդ կետից։

Թեև արևային վահակները առանձին կարող են դասակարգվել որպես շարժական գույք, սակայն արևային ֆոտովոլտային կայանի կառուցման համար անհրաժեշտ է կատարել մի շարք շինարարական աշխատանքներ, կառուցել հենարաններ, այլ շինություններ: Համապատասխանաբար ՀՀ հողային օրենսգրքի 46-րդ հոդվածի 2-րդ մասի սահմանափակումը լիովին վերաբերելի է։

ՀՀ կառավարության աջակցության համաձայնագրի նախագծի  համապատասխան հոդվածները արդեն իսկ խմբագրված են այնպես, որ Ծրագրի Տարածքի վերադարձը կատարվելու է առանց փոխհատուցման։


	
	ՀՀ հանրային ծառայությունները կարգավորող հանձնաժողով

22.09.2017թ.

№ ՌՆ/2.2-25/720-17

	ՀՀ հանրային ծառայությունները կարգավորող հանձնաժողովն իր իրավասությունների սահմաններում «Հայաստանի վերականգնվող էներգետիկայի և էներգախնայողության հիմնադրամին հողամաս նվիրաբերելուն համաձայնություն տալու մասին» ՀՀ կառավարության որոշման նախագծի վերաբերյալ առարկություններ չունի։ Այդուհանդերձ, հանձնաժողովը ՀՀ քաղաքացիական օրենսգրքի 605-րդ հոդվածի 1-ին մասով ամրագրված կարգավորման շրջանակում խնդրահարույց է համարում որոշման նախագծով համապատասխան հողամասի նվիրաբերումը առևտրային կազմակերպությանը։ 

Միաժամանակ, պարզաբանման կարիք ունի որոշման նախագծի 4-րդ կետի 2-րդ ենթակետով նախատեսված՝ նվիրաբերության պայմանագրում ՀՀ Գեղարքունիքի մարզի Մեծ Մասրիկ համայնքին 73․050․000 դրամ գումար փոխանցելու՝ նվիրառուի պարտավորության սահմանման պահանջը։  

	Ընդունվել է:
	Կատարվել են համապատասխան փոփոխությունները և տրվել են անհրաժեշտ պարզաբանումները:

